
«Ընտանիքում բռնության դեպքերի կենտրոնացված հաշվառման կարգը հաստատելու և Հայաստանի Հանրապետության կառավարության 2019 թվականի հոկտեմբերի 10-ի N 1381-Ն որոշման մեջ լրացումներ և փոփոխություններ կատարելու մասին»

	1. ՀՀ Տարածքային կառավարման և ենթակառուցվածքների նախարարություն

		26.05.2023թ․

	N ԳՍ/15.2/15411-2023




	Դիտողություններ և առաջարկություններ չկան:
	Ընդունվել է ի գիտություն։

	2. ՀՀ Ներքին գործերի նախարարություն
		 25.05.2023թ.

	N 43/21/65214-23




	Նախագծի վերաբերյալ ներկայացնում ենք հետևյալ դիտարկումները`
    Նախագծի 1-ին կետի 6-րդ ենթակետում «Ոստիկանությունն առաջնային լրացնում է Թերթիկ N 1-ի 1-20-րդ դաշտերը, իսկ հետագայում՝ ըստ տեղեկատվության հասանելիության կամ պարզման՝ նաև 21-34-րդ դաշտերը,» բառերը առաջարկվում է փոխարինել «Ոստիկանությունն առաջնային լրացնում է Թերթիկ N 1-ի 1-20-րդ և 24-26-րդ դաշտերը, իսկ հետագայում՝ ըստ տեղեկատվության հասանելիության կամ պարզման՝ նաև 21-23-րդ և 27-34-րդ  դաշտերը,» բառերով, հաշվի առնելով այն հանգամանքը, որ 24-26-րդ դաշտերը ևս ենթակա են առաջնային լրացման։
	Ընդունվել է:



	3. ՀՀ Արդարադատության նախարարություն
			          25.05.2023թ․	

	 N   01/14.1/26049-2023	ԱՂ-1347-2021N  02/11.3/39284-2021







	Դիտողություններ և առաջարկություններ չկան:
	Ընդունվել է ի գիտություն։



	4. ՀՀ Առողջապահության նախարարություն

	24.05.2023թ.

	
	N ԱԱ/03,1/11773-2023

	Դիտողություններ և առաջարկություններ չկան։
Միաժամանակ հայտնում եմ, որ կատարվող փոփոխությունների արդյունքում անհրաժեշտություն կառաջանա վերախմբագրել ՀՀ Կառավարության 2019 թվականի հոկտեմբերի 10-ի թիվ 1381-Ն որոշման նախաբանում նշված լիազորող նորմը:
«Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» օրենքի 14-րդ հոդվածի 1-ին մասի 2-րդ կետի համաձայն` լիազոր մարմինը` «իրականացնում է ընտանիքում բռնության դեպքերի կենտրոնացված հաշվառում՝ կառավարության որոշմամբ սահմանված կարգով՝ ընդգրկելով ինչպես ոստիկանության, քննչական կոմիտեի, դատախազության և Հայաստանի Հանրապետության դատական դեպարտամենտի, այնպես էլ վերջիններիս չգրանցած աջակցության կենտրոնների, խնամակալության և հոգաբարձության մարմինների, առողջապահության և կրթության բնագավառներում լիազոր հանրապետական գործադիր մարմինների տրամադրած տվյալները, և դրանց ընթացքի վերաբերյալ վիճակագրության վարում, ինչպես նաև այդ վիճակագրության ամենամյա հրապարակում իր պաշտոնական կայքում.»:
Վերոհիշյալի կապակցությամբ հայտնում եմ, որ ««Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգման մասին» օրենքում փոփոխություններ և լրացումներ կատարելու մասին» և հարակից օրենքների նախագծերի փաթեթի վերաբերյալ (Պ-515-20.02.2023-ՄԻ-011/0) Առողջապահության նախարարության կողմից առաջարկ է ներկայացվել վերախմբագրել 14-րդ հոդվածի 1-ին մասի 2-րդ կետում առկա ձևակերպումը` հանելով Առողջապահության նախարարությանը տվյալներ տրամադրող սուբյեկտների ցանկից:
	Ընդունվել է ի գիտություն։

	5. ՀՀ Ֆինանսների նախարարություն

	05.06.2023 թ․

	
	01/11-1/11144-2023

	Դիտողություններ և առաջարկություններ չկան։
	            
	Ընդունվել է ի գիտություն։

	6. ՀՀ Կրթության, գիտության, մշակույթի և սպորտի 
նախարարություն

	24.05.2023թ.


	
	N 01//12874-2023


	Դիտողություններ և առաջարկություններ չկան։
	            
	Ընդունվել է ի գիտություն։

	7. ՀՀ բարձր տեխնոլոգիական արդյունաբերության նախարարություն
	31.05.2023թ.


	
	N 01/17.1/5367-2023

	
Դիտողություններ և առաջարկություններ չկան։
	            
	
Ընդունվել է ի գիտություն։

	8. ՀՀ Քննչական կոմիտե

	25.05.2023թ.


	
	N 01/22/165854-2023

		   Դիտողություններ և առաջարկություններ չկան։


	            
	Ընդունվել է ի գիտություն:

	9. ՀՀ Գլխավոր դատախազություն
	30.05.2023թ.


	
	N 04/20.3/9805-2023


	«Ընտանիքում բռնության դեպքերի կենտրոնացված հաշվառման կարգը հաստատելու և Հայաստանի Հանրապետության կառավարության 2019 թվականի հոկտեմբերի 10-ի N1381-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագիծը (այսուհետ՝ Նախագիծ) ուսումնասիրվել է ՀՀ գլխավոր դատախազությունում:
Ուսումնասիրության արդյունքներով առաջարկում ենք հետևյալը.
1. Նախագծով վիճակագրական տվյալներ տրամադրող մի շարք մարմիններ, այդ թվում՝ ՀՀ դատախազությունը, որպես այդպիսի մարմիններ, նախատեսված չեն: Մինչդեռ, «Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգման մասին» ՀՀ օրենքի 14-րդ հոդվածի 1-ին մասի երկրորդ կետը նախատեսում է նշված մարմիններին, այդ թվում՝ դատախազությանը: Ըստ այդմ, ակնհայտ է, որ նման պարագայում ենթաօրենսդրական ակտի նախագիծը չի բխում վկայակոչված օրենքի կարգավորումից:

















































2. Նախագծի Թերթիկ 1-ի խմբագրված տարբերակով առաջարկվում է 37-րդ տողում՝ որպես դաշտի անվանում սահմանել հետևյալը. «Տեղեկատվություն դատախազի նախաձեռնությամբ ընտանիքում բռնության դեպքով քրեական հետապնդումը հանրային կարգով իրականացնելու մասին»: Նմանօրինակ ձևակերպումը չի բխում ՀՀ քրեական դատավարության օրենսգրքի իրավակարգավորումներից, քանի որ ընտանիքում բռնության ցանկացած դեպքի կապակցությամբ քրեական վարույթը և հետապնդումը հանրային է, իսկ դատախազի նախաձեռնությունն իրավական որևէ նշանակություն չունի:




























3. Միաժամանակ, Նախագիծը շրջանառության մեջ դնելիս առաջարկում ենք հաշվի առնել այն հանգամանքը, որ ներկայումս շրջանառության մեջ է դրված նաև ««Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգման մասին» օրենքում փոփոխություններ և լրացումներ կատարելու մասին» ՀՀ օրենքի նախագիծը և նշված նախագծերը քննարկել ընդհանուր համատեքստում:

	            
	






1. Չի ընդունվել:
«Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» օրենքի 14-րդ հոդվածի 1-ին մասի 2-րդ կետի համաձայն` լիազոր մարմինը` «իրականացնում է ընտանիքում բռնության դեպքերի կենտրոնացված հաշվառում՝ կառավարության որոշմամբ սահմանված կարգով՝ ընդգրկելով ինչպես ոստիկանության, քննչական կոմիտեի, դատախազության և Հայաստանի Հանրապետության դատական դեպարտամենտի, այնպես էլ վերջիններիս չգրանցած աջակցության կենտրոնների, խնամակալության և հոգաբարձության մարմինների, առողջապահության և կրթության բնագավառներում լիազոր հանրապետական գործադիր մարմինների տրամադրած տվյալները, և դրանց ընթացքի վերաբերյալ վիճակագրության վարում, ինչպես նաև այդ վիճակագրության ամենամյա հրապարակում իր պաշտոնական կայքում.»:
Նորմի տառացի մեկնաբանությունից բխում է, որ լիազորող նորմը վերաբերում է ընտանիքում բռնության դեպքերի կենտրոնացված հաշվառման կարգին, իսկ տվյալների ընդգրկման մասով իմպերատիվ պահանջ չկա, և քանի որ փաստացի Նախագծով ներկայացվող մարմինները կարող են ներկայացնել հաշվառման համար սպառիչ տեղեկատվություն, այլ մարմիններին ծանրաբեռնել պետք չէ: Դրա մասին է վկայում նաև ««Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգման մասին» օրենքում փոփոխություններ և լրացումներ կատարելու մասին» և հարակից օրենքների նախագիծը (Պ-515-20.02.2023-ՄԻ-011/0), որի մսին հիշատակել է Առողջապահության նախարարությունը:

2. Ընդունվել է մասնակի:
ՀՀ քրեական դատավարության նոր օրենսգրքի 11-րդ հոդվածի 4-րդ մասի համաձայն՝ անկախ քրեական հայց ներկայացնելուց կամ քրեական հայցից հրաժարվելուց՝ դատախազի նախաձեռնությամբ քրեական հետապնդումն իրականացվում է հանրային կարգով՝
1) ընտանիքում բռնության հատկանիշներով հանցանքներով.
2) Հայաստանի Հանրապետության քրեական oրենuգրքի 15-րդ հոդվածի 1-ին մասով նախատեսված հանցանքներով, եթե անձն իր անօգնական վիճակի կամ ենթադրյալ վնաս պատճառողից կախվածության մեջ լինելու փաստի ուժով չի կարող պաշտպանել իր իրավաչափ շահերը:
Այն, որ քննարկվող նորմը դեռ չի կիրառվում, խոչընդոտ կամ արգելք չի հանդիսանում ենթաօրենսդրական ակտում համապատասխան ձևակերպում տալու համար:
Սակայն, որպեսզի քրեական վարույթների ամբողջական թիվը նույնպես երևա, ՀՀ քննչական կոմիտեի կողմից կներկայացվի նաև վարույթների ընդհանուր թիվը, որից հետո կներկայացվի դատախազի նախաձեռնությամբ հանրային կարգով վարույթների թիվը:
3. Ընդունվել է ի գիտություն:




	10. Բարձրագույն դատական խորհուրդ

	29.05.2023թ.


	
	N ԴԴ/897-23

	Դիտողություններ և առաջարկություններ չկան։
	            
	Ընդունվել է ի գիտություն։

	11. Մարդու իրավունքների պաշտպան

	
                       05.06.2023 թ․


	
	                    01/01.2/1776-2023

	«Ընտանիքում բռնության դեպքերի կենտրոնացված հաշվառման կարգը հաստատելու և Հայաստանի Հանրապետության կառավարության 2019 թվականի հոկտեմբերի 10-ի N 1381-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ ՀՀ մարդու իրավունքների պաշտպանի աշխատակազմի կարծիքը հանգում է հետևյալին․
1. Նախագծի 1-ին կետի 2-րդ ենթակետով առաջարկվում է սահմանել, որ տեղեկատվություն տրամադրող մարմինը Լիազոր մարմնին անձնական տվյալներ պարունակող տեղեկատվական փաթեթը ներկայացնում է «էլեկտրոնային՝ համակարգչային համապատասխան համակարգում ներբեռնած տվյալների ապանձնավորությունն ապահովելով և տարբեր մարմիների կամ գերատեսչությունների համար հասանելիությունը սահմանափակելով»։
Այսպիսով, Լիազոր մարմնին տվալներ ներկայացնող պետական մարմինների վրա դրվում է պարտականություն՝ ապահովելու տվյալների ապանձնավորությունն ու սահմանափակելու այլ մարմիններին դրանց հասանելիությունը։ 
[bookmark: _Hlk133006796]1.1. Նախագծի 1-ին կետի 7-րդ ենթակետով առաջարկվում է ՀՀ կառավարության 2019 թվականի հոկտեմբերի 10-ի թիվ 1381-Ն որոշումը (այսուհետ՝ Որոշում) լրացնել 7.1 կետով՝ համաձայն որի՝ սույն կարգի 7-րդ կետում նշված յուրաքանչյուր մարմնի համար տեսանելի են Թերթիկ N 1-ի՝ իր կողմից լրացվող դաշտերը և տեսանելի չեն այլ մարմինների կողմից լրացվող դաշտերը: Յուրաքանչյուր մարմնում, բացի Թերթիկ N 1-ը լրացնող պատասխանատու անձից, մարմնի իրավասությանը վերաբերող դաշտերը տեսանելի են  նրա վերադասին, ով վրիպակների, անճշտությունների կամ այլ բացթողումների հայտնաբերման դեպքում կարող է ճշտումներ կամ ուղղումներ իրականացնել այդ դաշտերում:
Վերոգրյալ դրույթից ելնելով՝ կարող ենք եզրակացնել, որ այլ պետական մարմինների համար տվյալների հասանելիության սահմանափակումը կատարվում է էլեկտրոնային համակարգի կողմից՝ ինքնաշխատ կերպով, այլ ոչ թե այն պետական մարմնի կողմից, որը լրացնում է տվյալները։ 
Ուստի, առաջարկում ենք Նախագծի 1-ին կետի 2-րդ ենթակետից հանել «և տարբեր մարմինների կամ գերատեսչությունների համար հասանելիությունը սահմանափակելով» բառերը՝ նկատի ունենալով, որ լրացվող 7.1 կետի դրույթների համաձայն՝ այլ մարմինները տվյալներին հասանելիություն ինքնաշխատ կերպով չեն ունենալու՝ անկախ տվյալները լրացնող մարմնի գործողություններից։ 
	     Ընդունվել է:       

	1.2. Բացի այդ, հարկ է նկատել, որ հասկանալի չէ՝ ինչ է ենթադրվում Նախագծի 1-ին կետի 2-րդ ենթակետով սահմանված «ապանձնավորման ապահովման» ներքո։ Այսպես, Նախագծով լրացվող 7.1 կետի դրույթներից բխում է, որ յուրաքանչյուր մարմնին հասանելի են լինելու միայն իր կողմից լրացվող դաշտերը, ընդ որում՝ տվյալ մարմնի իրավասությանը վերաբերող դաշտերը տեսանելի են լինելու միայն դրանք լրացնող անձին և նրա վերադասին։
Այլ խոսքերով, տվյալ մարմնի կողմից լրացված տվյալներին հասանելիություն են ունենալու միայն Լիազոր մարմինը և տվյալ մարմնի իրավասու աշխատակիցները։ Նման պայմաններում պարզ չէ՝ որ դեպքերում պետք է ապահովվի տվյալների ապանձնավորումը՝ հաշվի առնելով, որ ինչպես տվյալները լրացնող անձը և նրա վերադասը, այնպես էլ Լիազոր մարմինը պետք է հասանելիություն ունենան տվյալներին՝ առանց ապանձնավորման։ 
Ուստի, առաջարկում ենք հստակեցնել ինչպես տվյալների ապանձնավորման անհրաժեշտությունը, այնպես էլ դրա իրականցման կարգը կամ եղանակը։
	Չի ընդունվել:
«Անձնական տվյալների պաշտպանության մասին» օրենքի 3-րդ հոդվածի 1-ին մասի 9-րդ կետի համաձայն՝ անձնական տվյալների ապանձնավորում են գործողություններ, որոնց արդյունքում հնարավոր չէ որոշել տվյալների պատկանելությունը կոնկրետ տվյալների սուբյեկտին: Քանի որ Նախագծով նախատեսվում է լրացնել այնպիսի տվյալներ, որոնք հնարավորություն չեն ընձեռնելու  որոշել տվյալների պատկանելությունը կոնկրետ տվյալների սուբյեկտին, ապա կիրառվել է ճիշտ եզրույթ, որը լրացուցիչ մեկնաբանության կարիք չունի, քանի որ ամրագրված է  վերը նշված օրենքով: Ապանձնավորման իրականացման կարգը ներկայացվում է Թերթիկ 1-ում ամրագրված տվյալները լրացնելով, ինչը նույնպես լրացուցիչ մեկնաբանության կարիք չունի:

	[bookmark: _Hlk136894289]1.3. Նկատի ունենալով, որ Լիազոր մարմնին տեղեկատվություն տրամադրվելու է ոչ միայն պետական մարմինների, այլև աջակցման կենտրոնների կողմից՝ առաջարկում ենք Որոշման 3-րդ կետում «տեղեկատվություն տրամադրող մարմինը» բառերից հետո լրացնել «կամ կազմակերպությունը» բառերը։ 
	Ընդունվել է:

	2. Նախագծի 1-ին կետի 3-րդ ենթակետով առաջարկվում է Լիազոր մարմնին ընտանիքում բռնության վերաբերյալ տվյալներ ներկայացնող մարմինների և կազմակերպությունների թվում նախատեսել նաև ապաստարանները, ինչպես նաև հանել ՀՀ դատախազությանը, առողջապահության և կրթության, գիտության, մշակույթի և սպորտի նախարարություններին, ինչպես նաև խնամակալության և հոգաբարձության մարմիններին։ 
2.1. Այս առնչությամբ հարկ է նկատել, որ Որոշմամբ սահմանված՝ Լիազոր մարմնին տվյալներ ներկայացնող մարմինների և կազմակերպությունների ցանկն ուղղակիորեն բխում է «Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» օրենքի (այսուհետ՝ Օրենք) 14-րդ հոդվածի 1-ին մասի 2-րդ կետի դրույթներից և կրկնում է դրանք։
Վերոգրյալից ելնելով՝ գտնում ենք, որ Նախագծով առաջարկվող փոփոխությունը չի կարող կատարվել մինչև Օրենքի 14-րդ հոդվածի 1-ին մասի 2-րդ կետում համապատասխան փոփոխությունների կատարումը, հակառակ դեպքում նման փոփոխությունը կհանգեցնի Որոշման և Օրենքի դրույթների միջև հակասության։ 
	Չի ընդունվել:
«Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» օրենքի 14-րդ հոդվածի 1-ին մասի 2-րդ կետի համաձայն` լիազոր մարմինը` «իրականացնում է ընտանիքում բռնության դեպքերի կենտրոնացված հաշվառում՝ կառավարության որոշմամբ սահմանված կարգով՝ ընդգրկելով ինչպես ոստիկանության, քննչական կոմիտեի, դատախազության և Հայաստանի Հանրապետության դատական դեպարտամենտի, այնպես էլ վերջիններիս չգրանցած աջակցության կենտրոնների, խնամակալության և հոգաբարձության մարմինների, առողջապահության և կրթության բնագավառներում լիազոր հանրապետական գործադիր մարմինների տրամադրած տվյալները, և դրանց ընթացքի վերաբերյալ վիճակագրության վարում, ինչպես նաև այդ վիճակագրության ամենամյա հրապարակում իր պաշտոնական կայքում.»:
Նորմի տառացի մեկնաբանությունից բխում է, որ լիազորող նորմը վերաբերում է ընտանիքում բռնության դեպքերի կենտրոնացված հաշվառման կարգին, իսկ տվյալների ընդգրկման մասով իմպերատիվ պահանջ չկա, և քանի որ փաստացի Նախագծով ներկայացվող մարմինները կարող են ներկայացնել հաշվառման համար սպառիչ տեղեկատվություն, այլ մարմիններին ծանրաբեռնել պետք չէ: Դրա մասին է վկայում նաև ««Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգման մասին» օրենքում փոփոխություններ և լրացումներ կատարելու մասին» և հարակից օրենքների նախագիծը (Պ-515-20.02.2023-ՄԻ-011/0), որի մսին հիշատակել է Առողջապահության նախարարությունը:

	2.2. Միաժամանակ, հարկ է նկատել, որ Նախագծի հիմնավորումներով անդրադարձ չի կատարվում խնդրո առարկա փոփոխությանը և չի պատճառաբանվում դրա անհրաժեշտությունը։ Ավելին, Նախագծի հիմնավորմամբ նշվում է, որ Եվրոպայի խորհրդի՝ ընտանիքում բռնությանն առնչվող տվյալների վարչական հավաքագրման վերաբերյալ հետազոտության համաձայն՝ տեղեկություններ պետք է հավաքագրեն ոստիկանությունը, դատախազությունը, առաջին ատյանի դատարանները՝ ինչպես քրեական, այնպես էլ քաղաքացիական, մահվան պատճառը հետաքննող հետաքննիչները, առողջապահական և սոցիալական ծառայությունները։ 
Ընդ որում, Օրենքի 17-րդ հոդվածի 1-ին մասի 1-ին կետի համաձայն՝ ընտանիքում բռնության կանխարգելման բնագավառում առողջապահության ոլորտի լիազոր հանրապետական գործադիր մարմինը սահմանում է ընտանիքում բռնության արդյունքում բժշկական օգնության դիմած անձանց վերաբերյալ տեղեկության գրանցման կարգը  ընտանիքում բռնության դեպքերի վերաբերյալ ոստիկանությանը, Հայաստանի Հանրապետության քննչական կոմիտեին կամ դատախազությանը հայտնելու պայմանները։ 
Համապատասխանաբար, Առողջապահության նախարարի 2019 թվականի հոկտեմբերի 29-ին թիվ 3177-Ա հրամանով (այսուհետ՝ Հրաման), ի թիվս այլնի, հաստատվել է ընտանիքում բռնության արդյունքում օգնության դիմած անձանց վերաբերյալ տեղեկության գրանցման և հաղորդման կարգը։ 
Հավելվածի 65-րդ կետի 1-ին ենթակետի համաձայն՝ ընտանեկան բռնության ենթարկված և դրա արդյունքում մարմնական, հոգեկան և վերարտադրողական խանգարումներ/վնասվածքներ ստացած պացիենտի վերաբերյալ տեղեկատվությունը պարտադիր հաղորդվում է Հայաստանի Հանրապետության ոստիկանության տարածքային բաժանմունքին։ 
Այսպիսով, բուժաշխատողը պարտավոր է ընտանեկան բռնության դեպքի վերաբերյալ տեղեկատվություն հաղորդել տարածքային ոստիկանությանը միայն այն դեպքերում, երբ անձը բռնության արդյունքում ստացել է մարմնական, հոգեկան կամ վերարտադրողական խանգարում կամ վնասվածք։ Կարծում ենք, որ հնարավոր են այնպիսի դեպքեր, երբ բժշկական հաստատություն օգնության դիմած անձը չի ունենա նման խանգարումներ կամ վնասվածքներ, օրինակ՝ վերջինս հոգեբանական բռնության արդյունքում կկրի այնպիսի բացասական հետևանքներ, որոնք չեն լինի բավարար ծանր, որպեսզի որակվեն որպես հոգեկան խանգարում, միաժամանակ՝ կհանգեցնեն առողջական նվազ խնդիրների, որոնց բուժման նպատակով վերջինս դիմել է բժշկական հաստատություն։ 
Գործնականում Պաշտպանի աշխատակազմը հանդիպել է նաև դեպքերի, երբ անձը բժշկական հաստատություն դիմել է ոչ թե ընտանեկան բռնության արդյունքում առաջ եկած խնդիրների պատճառով, այլ ուրիշ նպատակներով (օրինակ՝ հղիության փաստի հաստատման), սակայն բուժաշխատողը վերջինիս զննության և նրան խորհրդատվության տրամադրման ընթացքում պարզել է, որ նա ենթարկվում է ընտանեկան բռնության։ Նման դեպքերում ևս բուժաշխատողը պարտականություն չի կրում դեպքի մասին պարտադիր հաղորդելու տարածքային ոստիկանությանը, եթե անձը չի ստացել մարմնական, հոգեկան կամ վերարտադրողական վնասվածք կամ խանգարում։ 
Ուստի, կարծում ենք, որ գործնականում հնարավոր են դեպքեր, երբ բժշկական հաստատություններին հայտնի են դառնում դեպքեր, որոնց մասին տեղեկացված չեն լինում ոստիկանությունը կամ իրավասու այլ մարմինները։ Հարկ է նկատել, որ Պաշտպանի աշխատակազմում առկա չէ տեղեկատվություն առ այն՝ արդյոք վերոնշյալ դեպքերում գործնականում ապահովվել է բուժհաստատության կողմից տվյալների փոխանցումը Առողջապահության նախարարությանը, իսկ նախարարության կողմից՝ Լիազոր մարմին։ Միաժամանակ, Առողջապահության նախարարության կողմից նշված տվյալների տրամադրումը Լիազոր մարմնին կնպաստի ընտանեկան բռնության առավել համապարփակ և ամբողջական վիճակագրության վարմանը, ինչից ելնելով էլ՝ նպատակահարմար ենք գտնում այնպիսի օրենսդրական և գործնական մեխանիզմների ստեղծումը կամ պահպանումը, որոնց միջոցով կապահովվեն բժշկական հաստատությունների կողմից բոլոր դեպքերի գրանցումը և դրանց մասին տեղեկատվության փոխանցումը Լիազոր մարմին։ Ուստի, առաջարկում ենք նշված մարմինների թվում պահպանել ՀՀ առողջապահության նախարարությունը։
Հիմնվելով վերոգրյալի վրա՝ կարծում ենք, որ անհրաժեշտ է լրացուցիչ հիմնավորել Լիազոր մարմնին ընտանիքում բռնության վերաբերյալ տվյալներ ներկայացնող մարմինների թվից ՀՀ դատախազությանը, առողջապահության և կրթության, գիտության, մշակույթի և սպորտի նախարարություններին, ինչպես նաև խնամակալության և հոգաբարձության մարմիններին հանելու նպատակահարմարությունը։ 
	Չի ընդունվել:
Ի թիվս վերը նշված դիտարկումների, հարկ է նշել, որ Թերթիկ N1-ով ներկայացվող տեղեկատվությունը բավարար է հաշվառումն իրականացնելու համար և հավելյալ տեղեկություններ չի պահանջում, իսկ Առողջապահության նախարարի հրամանը հնարավոր է փոփոխել քննարկվող Նախագիծն ընդունելուց հետո:

	3. Նախագծի 1-ին կետի 5-րդ ենթակետով առաջարկվում է սահմանել, որ նույն անձանց միջև ընտանիքում բռնության նոր դեպք արձանագրվելու դեպքում Թերթիկ N 1-ը լրացվում է կրկին և այդ թերթիկները համակարգի միջոցով ֆիքսվելու են որպես փոխկապացկված՝ հանրային ծառայությունների համարանիշներով։ 
Միաժամանակ, Նախագծի 1-ին կետի 4-րդ ենթակետով առաջարվում է վերաշարադրել Որոշման Հավելվածի 5-րդ կետը՝ սահմանելով, որ տեղեկատվությունը հավաքագրվում է հանրային ծառայությունների համարանիշով կամ անձը հաստատող փաստաթղթի տվյալներով։
Բացի այդ, Թերթիկ N 1-ի համապատասխան դաշտերում (4.1, 10.1, 41.1, 44.1, 46.1, 69.1, 72.1, 74.1, 76.1) հնարավորություն է ընձեռնվում լրացնելու կա´մ հանրային ծառայության համարանիշի, կա´մ անձը հաստատող փաստաթղթի տվյալները։ 
Ուստի, նկատի ունենալով, որ առանձին անձանց դեպքում հնարավոր է, որ համակարգում լրացվի ոչ թե հանրային ծառայության համարանիշը, այլ անձը հաստատող փաստաթղթի տվյալները՝ առաջարկում ենք խմբագրել Նախագծի 1-ին կետի 5-րդ ենթակետը՝ նախատեսելով, որ թերթիկները համակարգի միջոցով ամրագրվելու են որպես փոխկապակցված՝ հանրային ծառայության համարանիշով կամ անձը հաստատող փաստաթղթի տվյալներով։ 
	Ընդունվել է:

	4. Նախագծի 1-ին կետի 7-րդ ենթակետով առաջարկվում է սահմանել, որ յուրաքանչյուր մարմնի համար տեսանելի են Թերթիկ N 1-ի՝ իր կողմից լրացվող դաշտերը և տեսանելի չեն այլ մարմինների կողմից լրացվող դաշտերը։ Յուրաքանչյուր մարմնում, բացի Թերթիկ N 1-ը լրացնող պատասխանատու անձից, մարմնի իրավասությանը վերաբերող դաշտերը տեսանելի են նրա վերադասին, ով վրիպակների, անճշտությունների կամ այլ բացթողումների հայտնաբերման դեպքում կարող է ճշտումներ կամ ուղղումներ իրականացնել այդ դաշտերում։
Միաժամանակ,Նախագծով չի սահմանվում, թե Լիազոր մարմնի որ աշխատակիցներին են հասանելի լինելու Թերթիկ N 1-ում այլ մարմինների լրացրած տվյալները։ Կարծում ենք, որ անձնական տվյալների գաղտնիության ապահովման տեսանկյունից առավել նպատակահարմար է սահմանափակել նման հասանելիություն ունեցող անձանց շրջանակը նաև Լիազոր մարմնում։ 
Ուստի, առաջարկում ենք լրացում կատարել Նախագծով՝ սահմանելով Լիազոր մարմնի այն աշխատակիցների շրջանակը, որոնք հասանելիություն կունենան էլեկտրոնային համակարգում այլ մարմինների լրացրած տվյալներին։ 
	Ընդունվել է:

	5. Նախագծի 1-ին կետի 10-րդ ենթակետով առաջարկվում է վերաշարադրել Հավելվածի 12-րդ կետը՝ սահմանելով, որ Լիազոր մարմինն առնվազն յուրաքանչյուր կիսամյակ տեղեկությունն ամփոփելուց հետո՝ իր պաշտոնական կայքում հրապարակում է կիսամյակային և տարեկան վիճակագրական հաշվետվություններն ընտանիքում բռնության դեպքերի վերաբերյալ։ Լիազոր մարմինը կարող է հրապարակել ընթացիկ հաշվետվություններ՝ ցանկացած ժամանակահատվածի համար և ցանկացած ծավալով։ 
Հավելվածի 12-րդ կետի գործող խմբագրության համաձայն՝ Լիազոր մարմինը յուրաքանչյուր կիսամյակ տեղեկությունները ստանալուց և ամփոփելուց հետո՝ իր պաշտոնական կայքում հրապարակում է սույն հավելվածի 5-րդ կետով սահմանված ժամանակահատվածի վիճակագրական հաշվետվությունը ընտանիքում բռնության դեպքերի վերաբերյալ՝ համաձայն սույն հավելվածի Թերթիկ N 4-ի:
Համապատասխանաբար՝ Թերթիկ N 4-ով սահմանվում են այն քանակական տվյալները, որոնք պետք է ներառվեն վիճակագրական հաշվետվությունում։ 
Նախագծի 1-ին կետի 11-րդ կետով առաջարկվում է, ի թիվս այլնի, ուժը կորցրած ճանաչել Թերթիկ N 4-ը։
Նախագծի հիմնավորմամբ այս առնչությամբ նշվում է, որ Նախագծով առաջարկվում է վերանայել ընտանիքում բռնության դեպքերի կենտրոնացված հաշվառման վերաբերյալ հաշվետվության բովանդակությունը, որը պարունակելու է ոչ միայն քանակական, այլև որակական վերլուծություն՝ ուղղված առկա համակարգային խնդիրների վերհանմանը և դրանց հաղթահարման ուղղությամբ գործողությունների ձեռնարկմանը։ 
Դեմ չլինելով Նախագծի հիմնավորմամբ մատնանշվող փոփոխությանը՝ այնուամենայնիվ, հարկ ենք համարում նշել, որ Նախագծով առաջարկվող փոփոխությունների արդյունքում հանվում են հաշվետվության բովանդակությանը վերաբերելի բոլոր դրույթները, և փոխարենը չեն նախատեսվում այլ դրույթներ։ Կարծում ենք, որ նման մոտեցումը կարող է հանգեցնել այնպիսի իրավիճակի, երբ հաշվետվությունը չի պարունակի ոչ միայն որակական, այլև նվազագույն անհրաժեշտ քանակական տվյալներ։ 
Ուստի, առաջարկում ենք Նախագծով սահմանել այն նվազագույն տվյալների շրջանակը, որոնց ներառումը յուրաքանչյուր տարեկան և կիսամյակային վիճակագրական հաշվետվությունում պարտադիր է։ 
	Չի ընդունվել:
[bookmark: _Hlk131441950]Այդ շրջանակը որոշվելու է ըստ անհրաժեշտության՝ կիսամյակային և տարեկան կտրվածքով, ինչից ելնելով Նախագծում ուղղակիորեն ամրագրված է, որ Լիազոր մարմինը կարող է հրապարակել ընթացիկ հաշվետվություններ՝ ցանկացած ժամանակահատվածի համար և ցանկացած ծավալով:

	6. Նախագծով հաստատվող Թերթիկ N 1-ի 17-րդ կետով նախատեսվում է «ընտանիքում բռնության գործադրման եղանակի կամ միջոցի» վերաբերյալ տեղեկատվության տրամադրման պահանջը։ 
Կարծում ենք, որ նշված ձևակերպումը բավարար չափով հստակ չէ, մասնավորապես՝ պարզ չէ, թե ինչ բնույթի տվյալներ պետք է լրացվեն վերոնշյալ դաշտով՝ հատկապես նկատի ունենալով, որ Թերթիկ N 1-ի 11-16-րդ կետերով արդեն իսկ սահմանվում է ընտանիքում բռնության տեսակի, ֆիզիկական, հոգեբանական, սեռական, տնտեսական բռնության և անտեսման դրսևորումների վերաբերյալ տեղեկատվության տրամադրման պահանջը։ 
Ուստի, առաջակում ենք հստակեցնել Թերթիկ N 1-ի 17-րդ կետի դրույթները, մասնավորապես, օրինակ՝ ենթակետերի տեսքով նախատեսել այն հնարավոր միջոցներն ու գործիքները, որոնց կիրառման մասին տվյալի ներառումը անհրաժեշտ կլինի վիճակագրության վարման համար։ 

	Չի ընդունվել:
Քրեական իրավունքին ծանոթ ցանկացած իրավաբան տարանջատում է հանցագործության կատարման եղանակ և միջոց ձևակերպումները: Հանցանքի կատարման եղանակն այն հնարքներն ու մեթոդներն են, որոնք հանցավորն օգտագործում է հանցանքը կատարելիս (օրինակ՝ թունավորում, հրկիզում, պայթեցում և այլն), իսկ հանցանքի կատարման միջոցներն այն իրերն ու առարկաներն են, որոնք հանցավորն օգտագործում է տուժողի վրա ներազդելու կամ հանցանքի կատարումը հեշտացնելու համար (օրինակ՝ կոնկրետ թույն, հրազեն, դանակ, քար, կացին և այլն): 
Հետևաբար, յուրաքանչյուր բռնության դեպքում լրացվելու են վերը նշված տվյալները յուրաքանչյուր դեպքի առնչությամբ (օրինակ՝ թունավորում մկնդեղով, պայթեցում տրոտիլով և այլն):

	7. Նախագծով հաստատվող Թերթիկ N 1-ով նախատեսվում է տեղեկատվության տրաադրում անհետաձգելի միջամտության և պաշտպանական որոշումներով կիրառված սահմանափակումների, դրանց բողոքարկման և բողոքարկման արդյունքների մասին, միաժամանակ, չի նախատեսվում կիրառված սահմանափակումների ժամկետի վերաբերյալ տեղեկատվության տրամադրման պահանջ։
Կարծում ենք, որ ինչպես ընդհանուր վիճակագրության վարման, այնպես էլ կոնկրետ գործով պետական մարմինների արձագանքի համաչափության և արդյունավետության գնահատման տեսանկյունից կարևոր է նաև անհետաձգելի միջամտության և պաշտպանական որոշումների կիրառման ժամկետի վերաբերյալ տեղեկատվության հավաքագրումը, ուստի, առաջարկում ենք Թերթիկ N 1-ում նախատեսել այս առնչությամբ տվյալներ ներկայացնելու պահանջ ևս։
	Ընդունվել է:

	8. Նախագծով հաստատվող Թերթիկ N 1-ի 27-28-րդ կետերով սահմանվում է անհետաձգելի միջամտության որոշման բողոքարկման և դրա արդյունքների վերաբերյալ տվյալների ներկայացման պահանջը։ 
Օրենքի 7-րդ հոդվածի 15-րդ կետի համաձայն՝ անհետաձգելի միջամտության ոոշումը կարող է բողոքարկվել դատական կարգով՝ Հայաստանի Հանրապետության վարչական դատավարության օրենսգրքով սահմանված ժամկետներում։
Միաժամանակ, Թերթիկ N 1-ում, բացի 27-28-րդ կետերից, ներառված են միայն քրեական և քաղաքացիական վարույթների վերաբերյալ դատական դեպարտամենտի կողմից լրացման ենթակա տվյալներ։ 
Այսպիսով, վարչական դատավարության կարգով քննվող գործի վերաբերյալ դատական դեպարտամենտը ներկայացնելու է միայն անհետաձգելի միջամտության որոշման բողոքարկման և դրա արդյունքների վերաբերյալ տվյալները։ 
Միաժամանակ, նկատի ունենալով դատական դեպարտամենտի և այլ մարմինների կողմից նույն անձանց կամ նույն գործի վերաբերյալ լրացված տվյալների նույնականացման անհրաժեշտությունը՝ կարծում ենք, որ նպատակահարմար է վարչական դատավարության կարգով քննվող գործի վերաբերյալ նաև այլ տվյալների, առնվազն՝ գործով հայցվորի ՀԾՀ կամ անձը հաստատող փաստաթղթի տվյալների լրացումը թերթիկում։  
Ուստի, առաջարկում ենք Թերթիկ N 1-ում կատարել լրացում՝ ներառելով վարչական դատավարության կարգով քննվող գործի վերաբերյալ այլ տվյալներին վերաբերելի դաշտեր։
	Ընդունվել է: 
Թերթիկ N 1-ի 4-րդ կետը դարձել է պարտադիր լրացվող դատական դեպարտամենտի համար:

	9. Նախագծով հաստատվող Թերթիկ N 1–ի 56-րդ կետով սահմանվում է քննչական կոմիտեի կողմից լրացման ենթակա հետևյալ տվյալը՝ «ՀՀ քրեական օրենսգրքի հոդվածը, մասը, կետը, որով ավարտվել է քրեական վարույթը»։ 
Թերթիկի 67-րդ կետով նախատեսում է հետևյալ տվյալը՝ «ՀՀ քրեական օրենսգրքի հոդվածը, մասը, կետը, որով կայացվել է եզրափակիչ դատական ակտը»։ 
Այսպիսով, նախատեսվում է ՀՀ քրեական օրենսգրքի այն հոդվածների վերաբերյալ տվյալի ներկայացում, որոնցով՝
1) ավարտվել է քրեական վարույթը, 
2) կայացվել է եզրափակիչ դատական ակտը։
ՀՀ քրեական դատավարության օրենսգրքի 14-րդ հոդվածի համաձայն՝ քրեական վարույթն ավարտվում է՝
1) քրեական վարույթը կարճելու մասին որոշումն ուժի մեջ մտնելով, 
2) եզրափակիչ դատական ակտն ուժի մեջ մտնելով, եթե այն կատարման հանձնելու համար հատուկ միջոցների ձեռնարկում չի պահանջվում, 
3) եզրափակիչ դատական ակտը կատարման հանձնելով։ 
Վերոգրյալից ելնելով՝ հարկ է փաստել, որ «քրեական վարույթի ավարտը» ենթադրում է թե´ մինչդատական և թե´ դատական վարույթների ավարտում կամ մինչդատական վարույթի ընթացքում քրեական վարույթը կարճելու մասին որոշման կայացում։ 
Նման պայմաններում տարակուսանքի տեղիք է տալիս միաժամանակ Թերթիկի 56-րդ և 67-րդ կետերի նախատեսումը՝ հաշվի առնելով, որ այն դեպքերում, երբ վարույթը չի կարճվի մինչդատական վարույթի ընթացքում, «քրեական վարույթի ավարտը» կնշանակի հենց ուժի մեջ մտած եզրափակիչ դատական ակտի առկայություն։ Ավելին, պարզ չէ նաև, թե ինչով է պայմանավորված 56-րդ կետով նախատեսված տվյալի ներկայացումը քննչական կոմիտեին վերապահելը՝ նկատի ունենալով, որ քրեական վարույթը կարող է ավարտվել նաև եզրափակիչ դատական ակտի կայացմամբ, որի վերաբերյալ բավարար տվյալների է տիրապետում դատական դեպարտամենտը և ոչ քննչական կոմիտեն։ 
Բացի այդ, կարծում ենք, որ քրեական վարույթի կարճման պարագայում՝ ինչպես մինչդատական, այնպես էլ դատական վարույթի ընթացքում, վիճակագրական տեսանկյունից էական չէ, թե որ հոդվածով էր հարուցված քրեական հետապնդումը մինչ գործի կարճումը՝ նկատի ունենալով, որ անձը տվյալ արարքի կատարման մեջ մեղավոր չի ճանաչվում, ինչպես նաև հաշվի առնելով, որ Թերթիկի 55-րդ կետով արդեն իսկ նախատեսվում է ՀՀ քրեական օրենսգրքի այն հոդվածի, մասի, կետի վերաբերյալ տվյալի ներկայացում, որով նախաձեռնվել է վարույթը։ Ավելին, կարծում ենք, որ ռեաբիլիտացնող հիմքով վարույթի կարճման պարագայում առարկայազուրկ է պահանջել իրավասու մարմիններից ներկայացնել տեղեկատվություն առ այն, թե «որ հոդվածով, մասով, կետով է վարույթն ավարտվել»՝ նկատի ունենալով, որ այս պարագայում անձը փաստացի արդարացվում է, հետևաբար առկա չէ Քրեական օրենսգրքի այնպիսի հոդված, որով վարույթն ավարտվել է։ 
Նույն պատճառաբանությամբ նպատակահարմար չէ նաև Քրեական օրենսգրքի համապատասխան հոդվածի վերաբերյալ տեղեկատվության ներկայացումը արդարացման դատավճռի կայացման դեպքում։
Ուստի, կարծում ենք, որ քննարկվող տվյալների ներկայացումն անհրաժեշտ է միայն մեղադրական դատավճռի կայացման պարագայում։
Ելնելով վերոգրյալից և հիմք ընդունելով Քրեական դատավարության օրենսգրքի 342-րդ հոդվածի 3-րդ մասի դրույթները՝ առաջարկում ենք հանել Թերթիկ N 1-ի 56-րդ կետը, իսկ 67-րդ կետը սահմանել հետևյալ խմբագրությամբ՝ «Մեղադրական դատավճռի դեպքում՝ ՀՀ քրեական օրենսգրքի հոդվածը, մասը, կետը, որը ենթակա է կիրառման ապացուցված արարքի նկատմամբ»։
	Ընդունվել է մասնակի:
Թերթիկ N 1-ի 56-րդ կետը չի հանվել և այնտեղ կիրառվել է «նախաքննություն» եզրույթ, իսկ Թերթիկ N 1-ի 67-րդ կետում կիրառվել է «մեղադրական դատավճիռ» ձևակերպումը:

	10. Նախագծով հաստատվող Թերթիկ N 1-ի 64-րդ կետով նախատեսվում է հետևյալ տվյալի ներկայացումը՝ արդարացման դատավճռի դեպքում՝ տեղեկատվություն արդարացման հիմքերի մասին։ 
Կարծում ենք, որ տարընկալման տեղիք է տալիս «արդարացման հիմքեր» արտահայտությունը՝ նկատի ունենալով նաև, որ Քրեական դատավարության օրենսգրքով չի նախատեսվում նման հասկացություն։ 
Միաժամանակ, Քրեական դատավարության օրենսգրքի 342-րդ հոդվածի համաձայն՝ վերդիկտ կայացնելիս դատարանը ներկայացված հաջորդականությամբ լուծում է հետևյալ հարցերը.
1) ապացուցված են արդյոք մեղադրյալին վերագրվող փաստական հանգամանքները (արարքը),
2) ապացուցված է արդյոք այդ արարքի քրեական հակաիրավականությունը,
3) ապացուցված է արդյոք մեղադրյալի կողմից այդ արարքը կատարելը,
4) ապացուցված է արդյոք մեղադրյալի մեղավորությունը տվյալ արարքը կատարելու մեջ։ 
Նույն հոդվածի 2-րդ մասի համաձայն՝ նշված հարցերից որևէ մեկին ժխտական պատասխան տալու դեպքում դատարանը կայացնում է արդարացման վերդիկտ։ 
Համաձայն Քրեական դատավարության օրենսգրքի 348-րդ հոդվածի 1-ին մասի՝ նշված հարցերի պատասխանները պետք է շարադրվեն դատավճռում։ 
Վերոգրյալից ելնելով՝ առաջարկում ենք խմբագրել Թերթիկ N 1-ի 64-րդ կետը՝ սահմանելով դատական դեպարտամենտի կողմից ներկայացման ենթակա հետևյալ տվյալը՝ «արդարացման դատավճռի դեպքում՝ տեղեկատվություն Քրեական դատավարության օրենսգրքի 342-րդ հոդվածի 1-ին մասով սահմանված հարցերի վերաբերյալ»։ 
	Ընդունվել է:

	11. Նախագծով հաստատվող Թերթիկ N 1-ի 74-րդ և 76-րդ կետերով սահմանվում է քաղաքացիական գործով հայցվորի և պատասխանողի տվյալների ներկայացման պահանջ։ 
Օրենքի 8-րդ հոդվածի 1-ին մասի համաձայն՝ պաշտպանական որոշման համար դատարան կարող է դիմել ընտանիքում բռնության ենթարկված կամ ենթադրաբար ենթարկված անձը կամ նրա համաձայնությամբ՝ աջակցության կենտրոնը։ Եթե ընտանիքում բռնության ենթարկվածն անչափահաս կամ դատական կարգով անգործունակ կամ սահմանափակ գործունակ ճանաչված անձ է, ապա պաշտպանական որոշման համար դատարան կարող են դիմել նրա մերձավոր ազգականները, օրինական ներկայացուցիչը և խնամակալության ու հոգաբարձության մարմինը:
Այսպիսով, պաշտպանական որոշման կիրառման գործով, բացի ընտանիքում բռնության ենթարկված անձից, հայցվոր կարող է լինել նաև աջակցության կենտրոնը, իսկ անչափահաս կամ դատական կարգով անգործունակ կամ սահմանափակ գործունակ ճանաչված՝ ընտանիքում բռնության ենթարկված անձի դեպքում՝ նաև վերջինիս մերձավոր ազգականները, օրինական ներկայացուցիչը և խնամակալության ու հոգաբարձության մարմինը։ 
Նման դեպքում դատական դեպարտամենտի կողմից տրամադրվող տեղեկատվությունը կառնչվի միայն համապատասխան հայցվորին, իսկ ընտանիքում բռնության ենթարկված անձի վերաբերյալ տվյալներ չեն ներկայացվի։ Հաշվի առնելով, որ համաձայն Նախագծի 1-ին կետի 5-րդ ենթակետի՝ նույն անձանց միջև ընտանիքում բռնության դեպքերի վերաբերյալ լրացված տարբեր թերթիկները որպես փոխկապակցված ամրագրվելու են՝ ըստ հանրային ծառայությունների համարանիշերի՝ կարծում ենք, որ նույն գործի վերաբերյալ տարբեր թերթիկների ճշտգրիտ նույնականացման համար անհրաժեշտ են ինչպես ընտանիքում բռնություն գործադրած, այնպես էլ ընտանիքում բռնության ենթարկված անձանց տվյալները։ 
Ուստի, այն դեպքերում, երբ քաղաքացիական գործով հայցվորը կլինի, օրինակ, աջակցման կենտրոնը, այլ ոչ թե ընտանիքում բռնության ենթարկված անձը, գործնականում կարող է առաջանալ այնպիսի իրավիճակ, որ նույն գործի վերաբերյալ երկու թերթիկները չնույնականացվեն կամ սխալ նույնականացում տեղի ունենա, քանի որ դատական դեպարտամենտի կողմից ներկայացված չեն լինի ընտանիքում բռնության ենթարկված անձի տվյալները։
Ելնելով վերոգրյալից՝ առաջարկում ենք Թերթիկ N 1-ով նախատեսել ընտանիքում բռնության ենթարկված անձի տվյալների՝ դատական դեպարտամենտի կողմից պարտադիր լրացման ենթակա առանձին դաշտ՝ այդ դաշտի նշումներում սահմանելով, որ դաշտը լրացվում է, եթե հայցվորն ընտանիքում բռնության ենթարկված անձը չէ։ 
	Ընդունվել է մասնակի:
Թերթիկ N 1-ի 74-րդ կետի նշումների հատվածում տրվել է անհրաժեշտ համապատասխան մեկնաբանությունը:

	12. Նախագծի վերաբերյալ առկա են նաև տեխնիկական բնույթի դիտարկումներ, մասնավորապես՝ Թերթիկ N 1-ի 10.7, 46.8, 72.8 կետերն առաջարկում ենք շարադրել հետևյալ խմբագրությամբ՝ «տեղեկատվություն առողջական վիճակի, ներառյալ՝ հոգեկան առողջության մասին»։ 

	Չի ընդունվել:
Քանի որ անհրաժեշտ է լոկ հոգեկան առոջղության վիճակի մասին տեղեկատվությունը, նման լայն ձևակերպումն ընդունելի չէ:

	10. ՀՀ արդարադատության նախարարություն

	30.06.2023թ.


	
	N /27.2/31447-2023

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ 
«Հայաստանի Հանրապետության կառավարության 2019 թվականի հոկտեմբերի 10-ի N1381-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ 

«Հայաստանի Հանրապետության կառավարության 2019 թվականի հոկտեմբերի 10-ի N 1381-Ն որոշման (այսուհետ՝ Որոշում) մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.					
1. Որոշման հավելվածի 3-րդ կետում «Լիազոր» բառից առաջ «տեղեկատվություն տրամադրող մարմինը» բառերը արդեն իսկ առկա են, հետևաբար Նախագծի 1-ին կետի 2-րդ ենթակետով դրանք լրացնելու դեպքում կկրկնվեն, ուստի Նախագծի 1-ին կետի 2-րդ ենթակետը անհրաժեշտ է խմբագրել:		
	Ընդունվել է մասնակի:
Տեղի է ունեցել տեխնիկական վրիպակ և «կամ տեղեկատվություն տրամադրող մարմինը» բառերի փոխարեն պետք է լրացվեն «կամ կազմակերպությունը» բառերը:


	2. Նախագծի 1-ին կետի 3-րդ ենթակետում «ապաստարանների» բառից հետո անհրաժեշտ է ավելացնել չակերտ, իսկ 9-րդ ենթակետում «8» թվից առաջ անհրաժեշտ է ավելացնել ստորակետ:			
	Ընդունվել է:

	3. Նախագծի ամբողջ տեքստում օգտագործվում է «տեղեկատվություն» եզրույթը, այնինչ առերեւույթ խոսք է գնում ոչ թե «տեղեկատվության» (տեղեկությունը փնտրելու և ստանալու, տեղեկությունը տրամադրելու գործընթացի), այլ «տեղեկությունների» (անձի, առարկայի, փաստի, հանգամանքի, իրադարձության, եղելության, երևույթի վերաբերյալ ստացված կամ ձևավորված տվյալների) մասին (տե՛ս «Տեղեկատվության ազատության մասին» ՀՀ օրենքի 3-րդ հոդվածը): Ուստի, տարընթերցումներից խուսափելու համար առաջարկում ենք Նախագծում նշված «տեղեկատվություն» բառերը վերաբերելի դեպքերում փոխարինել «տեղեկություն» բառերով՝ համապատասխան թվով եւ հոլովաձեւերով:
	Չի ընդունվել է,
քանի որ Որոշման ողջ տեքստում կիրառվում է «տեղեկատվություն» բառը և դրա հոլովաձևերը, ինչին համահունչ իրականացվել են ներկայացված Նախագծով լրացումներ և փոփոխություններ:

	4. Նախագծի 1-ին կետի 3-րդ ենթակետում «ապանձնավորությունն» բառն անհրաժեշտ է փոխարինել «ապանձնավորում» բառով:
	Ընդունվել է:

	5. Նախագծում գործածվում է «համակարգչային համակարգ» եզրույթը, սակայն եթե այդ հասկացության ներքո նկատի է առնվում տվյալների բազայում ներառված անձնական տվյալների մշակման համար կիրառվող տեղեկատվական տեխնոլոգիաների կամ տեխնիկական միջոցների ամբողջությունը, ապա անհրաժեշտ է է գործածել «տեղեկատվական համակարգ» եզրույթը:    
	Ընդունվել է:

	11. ՀՀ Վարչապետի աշխատակազմ
  Իրավաբանական վարչություն

	29.11.2023թ.


	
	N 02/11.3/42536-2023

	1․Նախագծի 1-ին կետի 3-րդ ենթակետը խնդրահարույց է «Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» ՀՀ օրենքի 14-րդ հոդվածի 1-ին մասի 2-րդ կետի տեսանկյունից։ Մասնավորապես՝ օրենքով նախատեսվում է, որ ընտանիքում բռնության դեպքերի կենտրոնացած հաշվառումն իրականացվում է կառավարության որոշմամբ սահմանված կարգով՝ ընդգրկելով ինչպես ոստիկանության, քննչական կոմիտեի, դատախազության և ՀՀ դատական դեպարտամենտի, այնպես էլ վերջիններիս կողմից չգրանցված աջակցության կենտրոնների, խնամակալության և հոգաբարձության մարմինների, առողջապահության և կրթության բնագավառներում լիազոր հանրապետական մարմինների տրամադրած տվյալները։ Մինչդեռ նախագծով նախատեսվում է տվյալներ տրամադրող մարմինների շրջանակը կրճատել։ 
	Ընդունվել է:
ՀՀ դատախազության կողմից լրացվելու են Թերթիկ N1-ում նախատեսված 37-ին և 37.1-ին դաշտերը, աջակցության կենտրոնների կողմից՝ 21-23-րդ, 82-րդ և 83-րդ դաշտերը, խնամակալության և հոգաբարձության մարմինների կողմից՝ 7-9-րդ դաշտերը, առողջապահության բնագավառում լիազոր հանրապետական մարմնի կողմից՝ 20-րդ դաշտը, իսկ կրթության բնագավառում լիազոր հանրապետական մարմնի կողմից՝ 20-րդ դաշտը:

	12. ՀՀ Վարչապետի աշխատակազմ
Պետաիրավական վարչություն
	29.11.2023թ.

	 1. Նախագծի 1-ին կետի 3-րդ ենթակետով նախատեսվում է ընտանիքում բռնության դեպքերի կենտրոնացված հաշվառումն իրականացնելու համար տվյալներ տրամադրող մարմինների ցանկից հանել դատախազությանը, խնամակալության և հոգաբարձության մարմիններին, Առողջապահության նախարարությանը, Կրթության, գիտության, մշակույթի և սպորտի նախարարությանը, ինչը խնդրահարույց է՝ հաշվի առնելով, որ դրանց ներգրավվածությունը «Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» ՀՀ օրենքի 14-րդ հոդվածի 1-ին մասի 2-րդ կետի պահանջն է: 
Ինչ վերաբերում է  «վերջիններիս կողմից չգրանցված» ձևակերպումը հանելուն՝ այն ևս խնդրահարույց է՝ հաշվի առնելով, որ հենց այդ օրինադրույթով է օգտագործվում նույն ձևակերպումը: 
2. Նախագծի 1-ին կետի 2-րդ ենթակետով նախատեսվում է  տվյալների ապանձնավորման վերաբերյալ կարգավորում: Մինչդեռ, նման պահանջի նախատեսումը անհասկանալի է այն պարագայում, երբ որոշման հավելվածի կից N 1 թերթիկում լրացվելիք տվյալների շարքում ներառված են նաև հանրային ծառայությունների համարանիշ (անձը հաստատող փաստաթղթի տվյալներ) և այլ անձնավորված տվյալներ: Ընդ որում, 10-րդ ենթակետով նախատեսվում է նաև, որ «լիազոր մարմինը կարող է հրապարակել ընթացիկ հաշվետվություններ՝ ցանկացած ժամանակահատվածի համար և ցանկացած ծավալով»: 
Հատկանշական է, որ նախագծի ընդունման հիմնավորմամբ էլ որպես առաջարկվող փոփոխությունների նպատակ, ի թիվս այլնի, նշվում է, որ «...պահպանված չեն անձնական տվյալների պահպանության կանոնները, առկա իրավակարգավորումները թույլ են տալիս բռնության ենթարկված անձանց անհատական տվյալների շրջանառություն, որոնք հնարավորություն են տալիս ուղղակիորեն նույնականացնել անձին։ Բացի այդ, շրջանառվում են այնպիսի տվյալներ, որոնք անհրաժեշտ չեն ամփոփ հաշվետվության ամբողջականությունն ապահովելու համար։ Այլ կերպ ասած՝ մարդու անձնական տվյալները մշակվում և հրապարակվում են առանց դրա անհրաժեշտության և առանց համաչափության կանոնների պահպանության: Ուստի առաջարկվող համակարգը հնարավորություն կտա ապահովել անձնական տվյալների պաշտպանությունը՝ դրանց ծանոթանալը թույլատրելով միայն հատուկ հասանելիություն ունեցող աշխատակիցներին և միայն իրենց պարտականությունների կատարման համար անհրաժեշտ չափով՝ սահմանելով անհրաժեշտ սահմանափակումներ»: 
	1.Ընդունվել է:



















2. Ընդունվել է ի գիտություն: Ստեղծվող էլեկտրոնային համակարգը հնարավորություն չի ընձեռելու անձնական տվյալներ գեներացնելու և վերլուծություններ իրականացնելու համար: Նախագծով առաջարկվող՝ Որոշման Հավելվածի 3-րդ կետի համաձայն՝ Տվյալների գաղտնիությունն ապահովելու նպատակով տեղեկատվություն տրամադրող մարմինը Լիազոր մարմնին անձնական տվյալներ պարունակող տեղեկատվական փաթեթը ներկայացնում է էլեկտրոնային՝ համակարգչային համապատասխան համակարգում ներբեռնած տվյալների ապանձնավորությունն ապահովելով և տարբեր մարմինների կամ գերատեսչությունների համար հասանելիությունը սահմանափակելով՝ լրացնելով սույն հավելվածի կից Թերթիկ N 1-ը: Այսինքն, հանրային ծառայությունների համարանիշով (անձը հաստատող փաստաթղթի տվյալներով) մուտքագրվող տվյալները հնարավորություն են ընձեռելու համակարգին միավորել տվյալները մեկ թերթիկում, և տարբեր մարմինների կողմից լրացվող տեղեկությունը այդ համարանիշով զետեղվելով մեկ թերթիկում հնարավորություն է ընձեռելու ընտանիքում բռնության դեպքի առնչությամբ ողջ շղթան ներկայացնել միասնական տրամաբանությամբ ու ամբողջական: Սակայն հարկ է նշել, որ անձնական տվյալները վերբեռնման ենթակա չեն լինելու, ու դրանով է պայմանավորված, որ Նախագծում հատուկ ամրագրվել է, որ համակարգչային համապատասխան համակարգում ներբեռնած տվյալների ապանձնավորությունն ապահովելու է տվյալները ոչ թե անվան, այլ հանրային ծառայությունների համարանիշին փոխկապակցելով, և մի մարմնի լրացված տվյալները տեսանելի չեն լինելու այլ մարմինների համար: Միայն Լիազոր մարմինն է տեսնելու ամբողջական տվյալները, այն էլ ոչ թե անհատական տվյալներով՝ ներառյալ՝ հանրային ծառայությունների համարանիշով, այլ համակարգված, վերլուծված ու խմբագրված տարբերակով:

